
GOUVÈNÈ CUOMO ANONSE PRIM KONTRA POU KONSILTAN ANVIWONMAN 

PWOJÈ EKSPANSYON LIRR 
 

LIRR ap kòmanse revizyon anviwonmantal, Pwosesis Angajman Fòmèl Kominote 
pou 9.8 kilomèt 

 
 
Gouvènè Andrew M. Cuomo jodia te anonse anbochaj yon konpayi konsiltatif pou ede 
nan pwosesis anviwonmantal ak angajman kominotè pou Pwojè Ekspansyon Liy 
Prensipal LIRR, sa kap mande pou ajoute yon twazyèm ray sou yon seksyon enpòtan 
9.8 kilomèt liy prensipal LIRR ant Floral Park ak Hicksville Stations. 
 
Adisyon yon twazyèm ray ap ogmante kapasite pandan lap pèmèt tren yo pase 
ekipman andikape epi evite pwoblèm ray ak siyal, kidonk amelyore fyabilite sèvis nan 
koridò sa ki frekante anpil. Li pral pèmèt tou pou ranvèse sèvis de pwent envès ak plis 
vwayaj nan sant vil la, epi sipòte kwasans sèvis planifye nan ane kap vini yo kòm LIRR 
ap kòmanse sèvis nan tèminal Grand Central. 
 
Chemendefè Long Island te bay kontra pou yon antrepriz konjwen avèk konpayi 
Gannett Fleming ak AECOM - ki gen anpil eksperyans pou fè revizyon akselere an 
pwofondè. Antrepriz konjwen an te chwazi pa LIRR pou fè sansibilizasyon piblik, 
revizyon anviwonmantal ak jeni preliminè. Kontra gen yon valè $6,95 milyon.  
 
“Sa a se yon etap pwogrè enpòtan nan pwojè sa, ki enpòtan anpil pou avni rezidan 
Long Island ak ekonomi rejyon an,” Gouvènè Cuomo te deklare. “Byen bonè ane sa a, 
mwen te pwomèt ke nou ta angaje avèk kominote a nan yon nivo san parèy ak 
itilizasyon pwosesis revizyon anviwonmantal pou redwi enpak negatif sou kominote 
lokal yo nan tout fason posib. Pwojè sa ap non sèlman amelyore vwayaj men tou lap 
redwi konjesyon trafik epi ranfòse anviwonman lè yo fè plis rezidan Long Island soti nan 
veyikil.” 
 
Kontra ki te anonse jodia mande pou devlopman konsepsyon jeni konseptyèl nan 
chemendefè ki egziste deja ant Floral Park ak Hicksville kote yap konstwi yon twazyèm 
ray e li ka elaji pou kouvri preparasyon kontra konsepsyon kontriksyon ak sipò 
adisyonèl pandan konstriksyon pwojè a. Revizyon an ap idantifye tou benefis kominotè 
ki soti nan pwojè a ak fason pou redwi enpak negatif pandan konstriksyon an.  
 
Gouvènè Cuomo te deja anonse konstriskyon yon twazyèm ray dwa pasaj pap egzije 



Haitian Creole 

okenn acha pwopriyete rezidansyèl yo. 
 
Pwojè Expansyon Liy Prensipal LIRR ap benefisye grandman kominote lokal yo lè yo 
modifye toulèt sèt pasaj yo nan nivo lari a nan koridò pwojè a. Ekip pwojè a ap travay 
avèk kominote lokal yo pou detèmine pi bon rezilta posib pou chak pasaj. Sèt pasaj yo 
se:  

• Covert Avenue nan New Hyde Park 
• S. 12th Street nan New Hyde Park 
• New Hyde Park Road nan New Hyde Park 
• Main Street nan Mineola 
• Willis Avenue nan Mineola 
• School Street nan Westbury 
• Urban Avenue nan New Cassel 

 
Modifye pasaj sa yo ap ogmante sekirite pou otomobilis, pyeton ak tren pasaje yo; 
elimine konjesyon trafik nan ri lokal yo nan pòt pasaj yo epi redwi konsiderableman bwi 
klòch ak klaksòn tren yo.  
 
Pwosesis revizyon anviwonmantal ap gen ladan tou yon vas pwogram sansibilizasyon 
piblik ki pral depase de lwen egzijans legal yo. Efò sa ap anglobe reyinyon piblik yo, yon 
pwojè biwo nan koridò ki afekte a ak reyinyon souvan ansanm avèk lòt otorite eli lokal 
ak entèvenan yo nan kominote a. Yo te kalkile sansibilizasyon an sou pwosesis ki gen 
anpil siksè ke yo te itilize sou pwojè nouvo Pon NY, kote yo te akselere revizyon 
anviwonmantal la pou repwodui anmenmtan avèk ekip pwojè a kap fè plis pase 100 
reyinyon kominotè.  
 
LIRR ak ekip Gannett Fleming/AECOM ap òganize odyans piblik, aksepte kòmantè 
piblik fòmèl, epi pibliye yon deklarasyon sou enpak anviwonman sou pwojè a. 

